
				এই পাতাটির মুদ্রণ সংশোধন করা প্রয়োজন। 
চতুর্থ দৃশ্য wo এ-কথা কি শোভা পায়, ভাইটি ? তুই আমার প্রাণের ভাই, আমি কি টাকা দোব না বলচি, বিজয় ? কাল সকালে বেলা ১•টার মধ্যে আফিসে আসিল, যদি একটা পাই-পয়সা তোর বাকী রাখি, তাহলে তোর কাছে আমি গুনে ৫ • ঘা জুতো খাব । আর কিছু ?
[ বিজয় শান্ত হইয়া ভাবিতে লাগিল ] এই কম্পিটিশনের বাজারে, হাতের লক্ষ্মী কি পায় ঠেলে ভাই ? বিজয় । ( কিঞ্চিৎ নরম হইয়া) দেখুন রাধুবাবু, আপনার ভাওতায় পড়ে,
গ্র্যাণ্ড হোটেলের অমন সরেস চাকরিটা পৰ্য্যস্ত আমার গেল । রাধা। গ্র্যাও হোটেলে আবার তুই চাকরি করলি কবে ? বিজয় । বা রে ? গ্র্যও, হোটেলে—চাকুরী—করছিলাম না ? আপনার সঙ্গে আমার আলাপ কোথায় হল ? সেই— গ্যাড়াতলায় ? গ্যাড়াতলা গ্র্যাও, হোটেলে ? ভুলে গেলেন এরি মধ্যে ? সেখানে আমার মাইনে ছিল খাওয়া-পরা মাসে নগদ আট টাকা—জানেন না ? রাধা। ও-ই, মনে পড়েচে, মনে পড়েচে—যে কম্পিটিশন— বিজয় । আজ তিন মাস হ’ল, আপনার কাছে একটি পয়সা পেলাম না, সংসার কি করে চলে, মলায় ? বাড়ীতে সেজন্তে লাঞ্ছন। বড় কম সইতে হচ্ছে না। তার উপর পাড়ার ঐ মেয়েগুলোর মায়েরা ঐ মেয়েগুলকে নিয়ে, এর-তার দুয়োর ঘুরে ভিক্ষে-সিক্ষে করে, যা হোক, দু পয়লা তবু রোজগার করছিল তো ? তা-ও তাদের একদম বন্ধ হয়েছে—ওদেরই বা চলে কি করে ?

